ԱՄՓՈՓԱԹԵՐԹ

ՀՀ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ

	1. ՀՀ ֆիանանսների նախարարություն
	22.05.2025թ.

	
	Թիվ  01/9-1/11554-2025

	Ձեր ս.թ. մայիսի 12-ի N ԴԽ/23.1/15406-2025 գրությամբ ներկայացված ««Հայաստանի Հանրապետության 2025 թվականի պետական բյուջեի մասին» օրենքում և Հայաստանի Հանրապետության  կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու և գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագծի վերաբերյալ, որով առաջարկվում է 1049 ծրագրի  «21001. Պետական նշանակության ավտոճանապարհների հիմնանորոգում» և  «21002. Տրանսպորտային օբյեկտների հիմնանորոգում» միջոցառումների ՀՀ կառավարության ներքո նախատեսված, չբաշխված գումարից համապատասխանաբար 13,254.6 մլն դրամը և 532.5 մլն դրամը վերաբաշխել և ուղղել պետական նշանակության ավտոճանապարհների և տրանսպորտային օբյեկտների հիմնանորոգմանը, հայտնում ենք հետևյալը.
ա/ Նախագծով 1049 ծրագրի 21002 միջոցառման շրջանակներում նախատեսված է Մ-6 - Այրում կայարան ա/ճ-ի վրա Դեբետ գետի հետ հատման հատվածում քանդված կամրջի փոխարեն Լ=55մ պողպատե ֆերմաներով թռիչքային կառուցվածքով ժամանակավոր կամրջի կառուցման համար անհրաժեշտ նախապատրաստական աշխատանքների իրականացման նախագծերի պատրաստման, ծախսերի գնահատման ծառայությունների և դրանց փորձաքննության ծառայությունների ձեռքբերում, որի վերաբերյալ բացակայում է ՀՀ տարածքային կառավարման և ենթակառուցվածքների նախարարության 03.03.2025թ. «Հայաստանի Հանրապետության ընդհանուր օգտագործման պետական ավտոմոբիլային ճանապարհների զարգացմանն ուղղված ծրագրերի և դրանց ֆինանսավորման առաջնահերթությունների կարգը հաստատելու մասին» N 15-Լ հրամանի համաձայն հիմնանորոգման ենթակա ճանապարհի ընտրության չափորոշիչները և առաջնահերթությունը, այդ առաջնահերթության հիմքում ընկած ենթադրությունները,





բ/ Նախագծով ներկայացված օբյեկտների հիմնանորոգման աշխատանքների հեղինակային հսկողության ծառայությունների համար նախատեսված ֆինանսական միջոցների չափը գերազանցում է նախագծա-նախահաշվային փաստաթղթերով նախատեսված ֆինանսական միջոցները (օրինակ՝ Մ-8, Վանաձոր (Մ-6 հատման կետ) - Դիլիջան միջպետական նշանակության ավտոճանապարհի կմ0+236 - կմ6+236 հատվածի (Վ) հիմնանորոգման աշխատանքների նախագծա-նախահաշվային փաստաթղթերի համաձայն հեղինակային հսկողության ծառայությունների համար նախատեսված է 9.0 մլն դրամ, սակայն նախագծով նախատեսվում է 10.6 մլն դրամի հատկացում): 
Ելնելով վերոգրյալից, առաջարկում ենք Նախագծով ներկայացված օբյեկտների հիմնանորոգման աշխատանքների հեղինակային հսկողության ծառայությունների ֆինանսական գնահատականների հաշվարկները կատարել ՀՀ կառավարության 17.10.2024թ. N 1656-Ն որոշմամբ սահմանված պահանջներին համապատասխան:














Միաժամանակ, խմբագրական առումով հայտնում ենք, որ նախագծի հիմնավորման համաձայն Գնումների մասին օրենքի 15-րդ հոդվածի 6-րդ մասի հիմքով կնքված ՏԿԵՆ-ԲՄԱՇՁԲ-2024/15Շ պայմանագրի շրջանակում նախատեսվում է ֆինանսական միջոցների հատկացում, այնինչ հիշյալ պայմանագրի համար ՀՀ կառավարության 27.03.2025թ. N 351-Ն որոշմամբ արդեն իսկ հատկացվել է համապատասխան գումարը: Նշվածից ելնելով, հայտնում ենք, որ անհրաժեշտ է խմբագրել նախագծի հիմնավորումը և հանել «12.07.2024թ. կնքված թիվ ՏԿԵՆ-ԲՄԱՇՁԲ-2024/15Շ պայմանագրով նախատեսված՝ Տ-6-29, Երևան (Բագրևանդի փող.)–Ձորաղբյուր (Տ-6-42) ավտոճանապարհի կմ0+000–կմ5+200 հատվածի հիմնանորոգման (2025թ-ի մասի),» բառերը:


	





















Ընդունվել է մասնակի:
Հիմնավորումը լրամշակվել է, նշվել է, որ նշված կամուրջների կառուցման անհրաժեշտությունը պայմանավորված է Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևների պատճառով առաջացած հեղեղումների հետևանքով տվյալ հատվածում տեղակայված կամուրջների քանդմամբ: Միաժամանակ, հարկ եմ համարում նշել, որ ՀՀ տարածքային կառավարման և ենթակառուցվածքների նախարարության 03.03.2025թ. N 15-Լ հրամանի 2-րդ կետի համաձայն՝ հրամանով հաստատված կարգը կիրառվելու է 2026 թվականի և դրան հաջորդող տարիների ՀՀ ընդհանուր օգտագործման պետական ավտոմոբիլային ճանապարհների զարգացման առաջնահերթությունների որոշման համար:
Բացի այդ, անհրաժեշտ է նկատի ունենալ, որ այդ կամուրջի հրատապ կառուցման անհրաժեշտությունը բխում է Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով քանդված կամրջի փոխարեն:  
    
 
    Ընդունվել է ի գիտություն:
    Հայտնում ենք, որ հիմք ընդունելով Գնումների մասին ՀՀ օրենքի  39-րդ հոդվածի 2-րդ կետը՝ «Պայմանագրի գինը  1) կարող է լինել գործոնային, երբ պայմանագրի գինը փոփոխվում է պայմանագրով նախատեսված պայմանների (գործոնների) փոփոխության ազդեցությամբ: Հակառակ դեպքում պայմանագրի գինը կայուն է, և կողմերը պարտավոր են պայմանագրային պարտավորությունները ողջ ծավալով կատարել պայմանագրի գնի շրջանակում.», նախագծով ներկայացված օբյեկտների հիմնանորոգման աշխատանքների հեղինակային հսկողության ծառայությունների համար կնքված բոլոր պայմանագրերում նախատեսված  է, որ  «Ծառայության մատուցման գինը կայուն է և Կատարողն իրավունք չունի պահանջել ավելացնելու, իսկ Պատվիրատուն նվազեցնելու այդ գինը:» 
   Ուստի Մ-8, Վանաձոր (Մ-6 հատման կետ) - Դիլիջան միջպետական նշանակության ավտոճանապարհի կմ0+236 - կմ6+236 հատվածի հիմնանորոգման նկատմամբ հեղինակային հսկողության ծառայության պայմանագիրը կնքվել է 10,569,600 ՀՀ դրամ ընդհանուր արժեքով, որը ենթակա չէ փոփոխման և ֆինանսական գնահատականների հաշվարկները կատարել են ՀՀ կառավարության 17.10.2024թ. N 1656-Ն որոշմամբ սահմանված պահանջներին համապատասխան: Շինարարական  աշխատանքների ընթացում կատարվել է նախագծանախահաշվային փաստաթղթերի փոփոխություն, որի հիման վրա կապալի պայմանագրում կատարվել է ընդհանուր գումարի նվազեցում, որն էլ չէր կարող ազդեցություն ունենար հեղինակային հսկողության համար ի սկզբանե հաշվարկված նախահաշվային արժեքի հիման վրա արդեն իսկ կնքված պայմանագրի ընդհանուր գնի փոփոխման համար:  
 
Ընդունվել է: 
Հիմնավորումը խմբագրվել է:
Նշենք նաև, որ այդ օբյեկտը վրիպակի պատճառով ընդգրկվել է միայն հիմնավորման մեջ, իսկ որոշման նախագծում և դրան կից հավելվածներում այդ օբյեկտի վերաբերյալ որևէ հիշատակում չկա:

	2. ՀՀ արդարադատության նախարարություն
	22.05.2025թ.                 
                             Թիվ  /27.3/22744-2025

	«Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և գնման պայմանագրում փոփոխություն կատարելու թույլտվություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.	
	1. Նախագծով նախատեսվում է՝ թույլատրել Հայաստանի Հանրապետության տարածքային կառավարման և ենթակառուցվածքների նախարարությանը՝ «Ճանապարհ» սահմանափակ պատասխանատվությամբ ընկերության հետ 2021 թվականի սեպտեմբերի 16-ին կնքված թիվ ՏԿԵՆ-ՀԲՄԱՇՁԲ-2021/31Շ, 2022 թվականի մայիսի 2-ին կնքված թիվ ՃԴ-ԲՄԱՇՁԲ-2021/2Շ-2, 2022 թվականի նոյեմբերի 3-ին կնքված  թիվ  ՏԿԵՆ-ՀԲՄԱՇՁԲ-2022/32Շ-2 և «Ճաննախագիծ ինստիտուտ» սահմանափակ պատասխանատվությամբ ընկերության հետ 2024 թվականի հունիսի 27-ին կնքված թիվ ՏԿԵՆ-ԲՄԽԾՁԲ-2024/9Ն, 2023 թվականի նոյեմբերի 16-ին կնքված թիվ ՏԿԵՆ-ԲՄԽԾՁԲ-2023/18Ն պայմանագրերի կատարման արդյունքները ընդունել՝ չկիրառելով Հայաստանի Հանրապետության կառավարության 2017 թվականի մայիսի 4-ի թիվ 526-Ն որոշմամբ հաստատված կարգի 110-րդ կետի պահանջները:
Առաջարկվող փոփոխությունները կատարելու նպատակով Նախագծով որպես լիազորող նորմ նշվել է ՀՀ կառավարության 2017 թվականի մայիսի 4-ի թիվ 526-Ն որոշման N 1 հավելվածի 57-րդ կետը, որի համաձայն՝ պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը: 
Նախագծի հիմնավորման մեջ նշվել է, որ հանձնման-ընդունման արձանագրությունները չեն կազմվում գնումների PPCM համակարգով, նկատի ունենալով հետևյալ պատճառաբանություները՝ վերջին տարիներին «Պետական նշանակության ավտոճանապարհների հիմնանորոգում» և «Տրանսպորտային օբյեկտների հիմնանորոգում» միջոցառումների ծավալը մի քանի անգամ ավելացել է, դրանով պայմանավորված ավելացել է նաև կապալառուների և/կամ կատարողների քանակը, ավելացել է միջոցառումների կատարման ընթացքը ապահովող փաստաթղթաշրջանառության ծավալները (այդ թվում՝ ՀՀ-ում գործող նորմատիվատեխնիկական փաստաթղթերով և նորմատիվ իրավական ակտերով սահմանված շինարարական, կառուցապատման փաստաթղթերի ձեռքբերման, համաձայնեցման, համապատասխան թույլտվությունների ստացման պահանջների ապահովման մասով), իսկ կապալառուների և/կամ կատարողների մի մասի կողմից ներկայացված հանձնման-ընդունման արձանագրությունները, որպես կանոն, տեխնիկական առումով բազմակի խմբագրման և լրամշակման կարիք են ունենում (հաճախ նույնիսկ 5 և ավելի անգամ են խմբագրվում կամ լրամշակվում) ինչի հետևանքով հնարավոր է առաջանան հանձնման-ընդունման արձանագրությունների հաստատման վերջնաժամկետի անկանխատեսելի խախտումներ: Մասնավորապես, նախորդ տարիների փորձը ցույց է տվել, որ հանձնման-ընդունման արձանագրությունն ստանալուց հետո պատասխանատու ստորաբաժանման  ներկայացուցչի կողմից պայմանագրի կամ դրա մի մասի կատարման վերաբերյալ բացասական եզրակացություն տալուց հետո կապալառուները և/կամ կատարողները չներկայացնելով հիմնավորված պարզաբանումներ որոշ աշխատանքի անհամապատասխանության մասով ի հայտ եկած հանգամանքների վերաբերյալ և չսպասելով անգամ լրացուցիչ փորձաքննության արդյունքներին, անմիջապես նորից ներկայացնում են հանձնման-ընդունման արձանագրություն և այդպես շարունակաբար, նույնիսկ մի քանի անգամ, ինչի հետևանքով Պատասխանատու ստորաբաժանման մոտ ծանրաբեռնվածություն առաջանալու հետևանքով  հնարավոր է առաջանան արձանագրությունների հաստատման վերջնաժամկետի խախտումներ և արդյունքում որևէ անհամապատասխան աշխատանք համարվի ընդունված:
Այս կապակցությամբ, հարկ է նկատի ունենալ, որ Նախագծով առաջարկվող փոփոխության համար որպես հիմնավորում նշվում են վերջին տարիների առաջացած խնդիրները և հետագայում հնարավոր առաջացող հետևանքները, մինչդեռ հիմնավորումը պետք է վերաբերի Նախագծով նշված պայմանագրերում առկա խնդիրներին և դրանցում կատարվող փոփոխությունների անհրաժեշտությանը, ուստի գտնում ենք, որ Նախագծի ընդունումը նշված հիմնավորմամբ ունի վերանայման կարիք:
2. Նախագծի նախաբանում «ՀՀ» բառերն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 6-րդ մասը, համաձայն որի՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը: Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:

	










Ընդունվել է: Հիմնավորումը խմբագրվել է:

























































































Ընդունվել է: Նախագիծը խմբագրվել է:





	3. ՀՀ վարչապետի աշխատակազմ
	29.05.20252.                                                                            Թիվ 02/16.4/17275-2025


	Ներկայացված որոշման նախագծի 2-րդ կետով նախատեսվում է թույլատրել ՀՀ տարածքային կառավարման և ենթակառուցվածքների նախարարությանը (...) պայմանագրերի կատարման արդյունքները ընդունել՝ չկիրառելով ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված կարգի 110-րդ կետի պահանջները: Նախագծի նախաբանում որպես լիազորող նորմ նշված է ՀՀ կառավարության 2017 թվականի մայիսի 4-ի N526-Ն որոշմամբ հաստատված N1 հավելվածի 57-րդ կետը, համաձայն որի՝ պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է կառավարությունը: Սակայն, հարկ է նկատի ունենալ, որ նախագծից և կից հիմնավորումից որոշակիացված չէ կողմերից անկախ գործոնների ազդեցության հանգամանքը:
	Հայտնում ենք, որ նախագծի հիմնավորման մեջ որպես «կողմերից անկախ գործոնների ազդեցություն» նշվում է վերջին շրջանում «Պետական նշանակության ավտոճանապարհների հիմնանորոգում» և «Տրանսպորտային օբյեկտների հիմնանորոգում» միջոցառումների ծավալը մի քանի անգամ կտրուկ ավելացումը, դրանով պայմանավորված ավելացել է նաև կապալառուների և/կամ կատարողների քանակը, ավելացել է միջոցառումների կատարման ընթացքը ապահովող փաստաթղթաշրջանառության ծավալները (այդ թվում՝ ՀՀ-ում գործող նորմատիվատեխնիկական փաստաթղթերով և նորմատիվ իրավական ակտերով սահմանված շինարարական, կառուցապատման փաստաթղթերի ձեռբերման, համաձայնեցման, համապատասխան թույլտվությունների ստացման պահանջների ապահովման մասով): Նշվածով պայմանավորված մեծ է հավանականությունը գործող կարգի 110-րդ հետի պահանջների միտումնավոր կամ ոչ միտումնավոր չարաշահման համար (մանրամասն նկարագրված է հիմնավորման մեջ): Նշենք նաև, որ նախագծում նշված պայմանագրերի շրջանակներում ներկայացված աշխատանքների հանձնման-ընդունման արձանագրությունները արդեն իսկ ներկայացվել են թղթային եղանակով և նկատի ունենալով, որ դրանց ներկայացման համար սահմանված են հստակ ժամկետներ, որոնց կետանցման դեպքում սահմանված են պատասխանատվության միջոցներ, ուստի ներկայացված նախագծով առաջարկվել է այդ խնդրի հնարավոր կարգավորում:

	4. ՀՀ քաղաքաշինության կոմիտե
	04.06.2025թ.                                                                            Թիվ 001/14.1/8813-2025


	Հայտնում եմ, որ ՀՀ քաղաքաշինության կոմիտեն ուսումնասիրել է Մ-8, Վանաձոր (Մ-6 հատման կետ) - Դիլիջան միջպետական ավտոճանապարհի կմ0+236-կմ6+236 հատվածի  (Վանաձոր քաղաքի հատված) հիմնանորոգման աշխատանքների թվով 2 ամփոփ նախահաշիվները, սկզբնական և փոփոխված նախագծային փաստաթղթերի փորձաքննության եզրակացությունները (<ՎԻՌԱՄ> ՍՊԸ, 11.04.2024թ, <Հայաստանի Հանրապետության նախագծերի պետական արտագերատեսչական փորձաքննություն> ՓԲԸ, 20.12.2024թ N17/պփ388):

Ըստ ամփոփ նախահաշիվների
1.	2023թ կազմված սկզբնական ամփոփ նախահաշվի (այսուհետ՝ նախահաշիվ) արժեքը կազմում է 1,846,915.6 հազ. դրամ,
2.	փոփոխված ամփոփ նախահաշվի արժեքը կազմում է 1,616,668.8 հազ. դրամ,
3.	հեղինակային հսկողության ամբողջական ծախսերը սկզբնական նախահաշվով կազմել են 8574.7x1.06 (չնախատեսված ծախսեր)x1.2 (ԱԱՀ՝ 20%)=10907.0 հազ. դրամ, փոփոխված նախահաշվով՝ 7505.7x1.06 (չնախատեսված ծախսեր)x1.2 (ԱԱՀ՝ 20%)=9547.3 հազ. դրամ:
Տվյալ հաշվարկի նկատմամբ կիրառված մեթոդաբանությունը ՀՀ քաղաքաշինության կոմիտեն համադրել է  ՀՀ կառավարության հունիսի 23-ի N879-Ն որոշմամբ սահմանված <Գործող գներով շինարարական աշխատանքների արժեքի հաշվարկման կարգի> (այսուհետ՝ կարգ), ինչպես նաև 2006թվականին հրատարակված <Շինարարությունում նախահաշվային գնագոյացում և նորմավորում> գրքի, գիտականորեն հիմնավորված (International Standard Book Number, ISBN 5-94280-208-4 համարակալումով) տեխնիկական գրականության սկզբունքների հետ (հեղինակներ՝ Վ.Ն.Իլյին, Ա.Ն.Պլոտնիկով) և արձանագրել վերջիններիս համարժեքությունը:
 Միաժամանակ հարկ է նշել, որ նշված նախահաշիվների կազմման ժամանակահատվածում (2023 թ.) գործող կարգի համաձայն` կապալառուին նախապես տրամադրվող չնախատեսված աշխատանքների ծախսերի համար անհրաժեշտ գումարը   սահմանվում է  կարգի թիվ 1 աղյուսակում նշված նորմատիվի 50 տոկոսի չափով, ինչի արդյունքում հեղինակային հսկողության ծախսերի գնային առաջարկը կկազմի.
1.	ըստ սկզբնական նախահաշվի՝ 8574.7x1.03 (չնախատեսված ծախսեր)x1.2 (ԱԱՀ՝ 20%)=10598.3 հազ. դրամ, 
2.	ըստ փոփոխված նախահաշվի՝ 7505.7x1.03 (չնախատեսված ծախսեր)x1.2 (ԱԱՀ՝ 20%)=9277.0 հազ. դրամ:

ՀՀ կառավարության 2024 թվականի հոկտեմբերի 17-ի N1656-Ն որոշմամբ սահմանված կարգի կիրառման վերաբերյալ
    Նշված իրավական ակտի կարգավորումները կիրառելի չեն 2024 թվականի հուլիսի 7-ին (ՏԿԵՆ-ԲՄԱՇՁԲ-2024/18Շ) կամ 2024 թվականի հոկտեմբերի 14-ին կնքված (ՏԿԵՆ-ՄԱԾՁԲ-2024/30Հ) պետական գնման պայմանագրերի համար, քանզի չեն գործել տվյալ պայմանագրերի կնքման  ժամանակահատվածում: 
Ուստի, օբյեկտի սկզբնական և փոփոխված (այդ թվում՝ ամփոփ) նախահաշիվների կազմման հիմքում ՀՀ  կառավարության 2011 թվականի հունիսի 23-ի N879-Ն որոշմամբ հաստատված մեթոդաբանության կիրառումը հիմնավորված է:
       Փոփոխված նախահաշվի վերաբերյալ
<Հայաստանի Հանրապետության նախագծերի պետական արտագերատեսչական փորձաքննություն> ՓԲԸ 2024թվականի փորձագիտական եզրակացության (այսուհետ՝ փորձագիտական եզրակացություն) համաձայն՝ շինարարական աշխատանքների ընթացքում կատարվել են փոփոխություններ, իրականացվել է աշխատանքների ավելացում և պակասեցում, փոփոխության են ենթարկվել փոսային նորոգման ծավալները, խճի ծախսը:
     Եզրահանգում՝ 
Կոմիտեի դիտարկմամբ տեխնիկական և հեղինակային հսկողության աշխատանքների նախահաշվային արժեքները կախված են օբյեկտի շինարարական աշխատանքների նախահաշվային արժեքներից:
Միաժամանակ հարկ է նշել նաև, որ քաղաքաշինական ծրագրերի իրականացման փուլում շատ ավելի հաճախ հանդիպում են պայմանագրային գների ավելացման դեպքեր, ինչի պարագայում տեխնիկական և հեղինակային հսկողության պայմանագրերում պետք է կատարվեն համարժեք ավելացումներ, ինչը կպահանջի լրացուցիչ ֆիանսական միջոցներ:
	Ընդունվել է ի գիտություն:

